
تەمەنــی بەســاڵداچوون و پیــری قۆناخێكــی ســەختی 
ژیانــە، پێویســت بــەوە دەكات یەكێــك هەمیشــە چاودێــری 
تەندروســتی دەرووونــی و جەســتەییان بــن، لــەو تەمەنــەدا 
نەخۆشــییەكان زۆرن و لــە بــاری دەروونیــەوەش پێویســتە 

ئاگاداریان بن.
و  هــاوكار  وەك  رۆبۆتێــك  هەوڵیــداوە  كۆمپانیایــەك 
هاودەمــی بەســاڵداچووان بەرهــەم بێنێــت و تــا لــە ژیانــی 
رۆژانەیانــدا یارمەتیــان بــدات. رۆبۆتــی ElliQ زۆر وەك 

كەسایەتییەكانی كۆمپانیای پیكسار دەچێت، زەینی دەستكرد 
كە لە رۆبۆتەكەدا ســوودی لێوەرگیراوە، زۆر لەســەرێیە، لە 
بــواری ســتایل و دیزانــەوە جۆرێكــە كــە هیــچ وەك رۆبــۆت 
ناچێــت. شاشــەیەكی لەســەرە، وەڵامــی بەكارهێنەرەكــەی 
دەداتەوە. كامێرایەكی لەسەرە كە بۆ پەیوەندییە ڤیدیۆییەكان 
ســوودی لێوەردەگیردرێت و بەرامبەرەكەشــی لەسەر شاشەكە 
دەبیندرێــت. رۆبۆتــی ناوبــراو هەســتەوەری كۆنترۆڵكردنــی 
كەشوهەوای ژوورەوەی هەیە و دەكرێت لە كاتێكی ئاساییدا 

رۆبۆتێك هاوكار و هاودەمی بە ساڵـــــــــــــــــــــــــــــــــداچووان

جگــەرە و زیانەكانــی پێویســت بــە باســكردن نــاكات، 
بۆیــە ئەوانــەی فێربوونــە، هەمــوو هەوڵێــك دەدەن تەركــی 
بكــەن، رێــگای جۆراوجــۆر دەگرنەبــەر، گەرچــی هیــچ 
شــتێك بەقــەد ئیــرادەی خۆیــان ناتوانێــت یارمەتیدەریــان 
بێــت. لــە پیشــانگای CES2019دا، چەرخێكی جگەرە 
داگیرســاندن لەلایەن كۆمپانیایەكی لوبنانی نمایش كرا 
كە بە Slighter ناســراوە، چەرخە بیر بەكارهێنەرەكەی 
ئەگــەر  بكێشــێ،  كاتێــك جگــەرە  كــە چ  دەخاتــەوە 
بەكارهێنــەر بیهــەوێ لــەو كاتانــەی چەرخەكــە بۆی 
دیــاری دەكات جگــەرە بكێشــێ، هەرچەنــدی هەوڵ 
بدا چەرخەكە داناگیرسێت، بەمجۆرە یارمەتیدەدات 

رۆژ بە رۆژ جگەرەی پێ كەم بكاتەوە.
داتاكانــی پەیوەنــدار بــە چەرخــە ســمارتەكە 
نیشــان  مۆبایلــەوە  ئەپلكەیشــنێكی  بەهــۆی 
دەدرێــن، بەكارهێنەر دەتوانێــت بە چاولێكردن 
لــە داتــاكان بزانێــت چەندە لە تــەرك كردنی 
جگەرەدا ســەركەتوو بووە، هەروەها دەكرێت 
داتاكان بۆ دۆستان و نزیكانیشی بنێرێت، 
لــە ئاپەكەدا نرخی جگەرەكەش دیاری 
دەكات و بەبیر بەكارهێنەر دەخاتەوە كە 
چ پارەیەكت لە خۆڕا لە دەستداوە.. 
چەرخەكــە شاشــەیەكی بچووكــی 
هەیــە كە لەودا ژمــارەی جگەرە 

كێشراوەكان نیشان دەدات.

چەرخێك بۆ 
وازهێنانی لە جگەرەكێشان

یەكێــك لــە كێشــە تەندروســتییەكان نەبوونــی ئاوی 
سازگارە، ئاوی بەلوعە و یا ئاوی شار، بۆ خواردنەوە 
بــەڵام ســازگار و گونجاونیــن و مەترســی  دەشــێن، 
ئــاو  پاڵاوتنــی  ئامێرەكانــی  لێدەكرێــت،  نەخۆشــیان 
گەلێكــن، بــەڵام هیــچ ئامێرێــك ئاوەكــەت بــۆ ناكاتە 
ئاوی سەرچاوە و كانزایی، تەنیا دەیپاڵێوێ و خاوێنی 
دەكاتەوە، ئامێری Mitte كە لە پێیشــانگای ساڵانەی 
CESدا نمایــش كــرا، بــەو فیلتەرانــەی لەســەریەتی 

ئامێرێك ئاوی خواردنــــــــــــــــــــــــــــــــــــــــەوەت سازگار دەكات

ســوودی  تەبلێــت  وەك  و  لابــەری  ســەری  شاشــەكەی 
لێوەربگیردرێت. كەسوكاری بەساڵداچووەكان دەتوانن باری 
تەندروســتی و نەخۆشــی لــە رۆبۆتەكە لە رێــگای دووروە 
بپرسن و هەروەها دەتوانن ژوورەكان ببینن و هەر لە رێگای 

رۆبۆتەكە كۆنترۆڵی ژوورەكان بكەن.
رۆبۆتــی ElliQ لەكاتــی خۆیــدا بیــر بەكارهێنەرەكــەی 
دەخاتــەوە كــە هەســتێ هەندێــك بە پێ بــڕوات، یان كاتی 

ئەوەیە كە حەب و دەرمانەكانی بخوات.

رۆبۆتێك هاوكار و هاودەمی بە ساڵـــــــــــــــــــــــــــــــــداچووان

لــە ســەردەمی دیجیتالــی نوێــدا، مرۆڤیــش بەرەو 
دیجیتالــی بــوون دەچێــت، جەســتە هەتا بڵێــی بەرەو 
تەمبەڵــی دەڕوات و ئامــادە نییــە بــۆ كوژانــەوەی 
و هەڵكردنــی گلۆپــی كارەبــا، ئامێرەكانــی ماڵــەوە 

هەستێت، تەنیا بە مۆبایلەكەی فەرمان دەكات.
لــە پیشــانگای CES2019دا، پلاكــی كارەبــای 
سمارت خرانەڕوو كە بە دەنگ فەرمانەكان جێبەجێ 

دەكــەن، یان لە رێگای دوورەوەش دەكرێت 
كۆنتــرۆڵ بكرێــن. پلاكــە هۆشــمەندەكان 
ئــەم  ناســراون.   wi-fi light switch بــە 
پلاكانــە لە دوورەوە بــە دەنگ فەرمانیان 
پێبكــە، بــۆ نموونــە بڵــێ تەلەڤزیۆنەكــە 
ئــەم  گرنگــی  بیكوژێنــەوە.  یــان  پێبكــە 
پلاكــە هۆشــمەندانە لەوەدایە، كاتێك دەچی 
سەفەر دەكەی، نازانی سپلیتەكانی ماڵەوەت 

تەلەڤزیۆنەكــە  یــان  نــا،  یــان  كوژاندۆتــەوە 
داگیرســاوە بیكوژینــەوە، یــان بتهەوێ گشــت 

گلۆپەكانی ماڵەوە بكوژێنیەوە...

پلاكی هۆشمەند 
وایەرلەیس

ئاوەكە دەكاتە ئاوێكی كانزایی و بێ گرفت.
ئامێرەكــە بچووكــە و بــۆ ماڵــەوە دەگونجێــت و لــە 
ماەیەكــی كەمــدا لیترێــك ئــاو دەگۆڕێــت بــۆ ئــاوی 
كانزایــی. خــۆی ســێ كاتریجــی تێدایــە و ئــەم ســێ 
كاتریجــە دەتوانــن 250 لیتــر ئــاو بكــەن بــە ئاوێكــی 
سازگار، ئامێرەكە بەهۆی ئاپێكی سەر مۆبایل نیشان 
دەدات كــە چەنــدە ئــاو پاڵێــوراوە و هەمــوو ئــەو مــادە 
خراپانەی كە لە ئاوەكەدا هەن بە رێژە نیشان دەدات.

ئامێرێك ئاوی خواردنــــــــــــــــــــــــــــــــــــــــەوەت سازگار دەكات

هەر جارە و وەڵامی 
پرسیارێك

خوێنەرێكــی بەڕێــز دەپرســێت چۆن 
بكــەم كە پاســۆردێكی بەهێز دابنێم بۆ 

ئەوەی هاك نەكرێم؟
خوێنــەری بەڕێز  لەگوگلدا ســێرچ 
بكــە و دەبینــی چەنــد ســایتێك هــەن، 
بەهێزترین پاسۆردت بۆ دروست دەكەن، 
بــەڵام ئەگــەر خــۆت نیازتــە پاســۆرد 
دروســت بكــەی، پێویســتە لــە ژمــارە 
یــان پیت بــە تەنیا خۆبپارێزە، هەوڵمەدە 
نــاوی خــۆت یان نزیكانــت، یان رۆژی 
لەدایك بوونت بكەی بە پاســۆرد... بۆ 
ئەوەی كە پاســۆردێكی بەهێزت هەبێ 
و لە هەمانكاتدا لەبیریشــت نەچێتەوە، 
دەكرێــت نــاوی نزیكــت بێت بــەڵام بەو 
شــێوەیە نەنووســرێت كە دەینووســی بۆ 
as-  نموونــە پاســۆردەكەت نــاو دەنێــی
بنووســرێ  ئــاوا  نابــێ   manipak
بەڵكــو دەبێــت تێكەڵاوێك بێت لە پیتی 
گــەورە و بچــووك، ژمــارە و كاراكتــەر 
ئــاوا  دەكرێــت  ئــاوا  پاســۆردێكی  بــۆ 
بنووســی )AsMan1p@k( هەمــان 
مەبەســتەكەی تۆیــە، بــەڵام بەمجــۆرە 
نووســراوە، هــەم لەبیری ناكــەی و هەم 

پاسۆردێكی بەهێزیشە..

زۆر ئامێــری دیجیتالــی ســەردەم بــۆ هەڵگرتــن و 
سەفەر و گەشت و گەڕان دەبن، چونكە بچوكن و كەم 
كێشــن، بەڵام بۆ مۆنیتیۆر واتە )شاشــە( رەنگە ئەمە 
دژوار بێــت. كۆمپانیایەكی مۆنتیۆری 12,5 ئینجی 
Lapscreenی لە پیشانگای لاس و گاسدا خستەڕوو 
هــەم كێشــی كەمە و هەم تەنكــە، بەكارهێنەر دەتوانی 

لەگەڵ خۆی بۆ هەموو شوێنێك بیبات.
شاشــەكە لە دوو بەش پێكهاتووە، بەشی 
ســەرەكی كــە دەكرێــت شاشــەی لەســەر 
دابندرێ و تەنیا و تەنیا 4 ملم باریكە. 
بەشــەكەی تر كە شوێنی وایەرەكانە 8 
 USB ملمــە. شاشــەكە بــە كێبڵێكی

دەكرێت بە لاپتۆپ و مۆبایلەوە پەیوەند بدرێت.
درێژایی مۆنتیۆرەكە 28 ســانتیمە و پانایشــی 21 
ســانتیم و كێشــەكەی تەنیــا 400 گرامــە، كوالیتــی 
نیشــاندانی full HDیە. گۆشەی دیدی مۆنتیۆرەكە 

178 پلەیە.

مۆنتیۆرێكی تەنك و پۆرتێبڵ

زۆر  ئەمســاڵدا   CES ســاڵانەی  پیشــانگای  لــە 
داهێنانــی نــوێ بەرچاو دەكەوتــن، بەتایبەتی لە بواری 

كامێرا و كاتژمێر و تەبلێت و لاپتۆپدا..
كۆمپانیــای VuPoint لــە پیشــانگادا دوو كامێــرای 
ئەكشنی خۆی خستەڕوو، واتە ئەو كامێرایانەی كە بۆ 
تۆماركردنی فیلمی جوڵەدار وەك وەرزش و جۆڵەكان لە 

بەرهەمهێنانی فیلمێكدا بەكاردێن.
یەكێــك لــە كامێراكان كــە بە جۆری smize ناســراوە 
و راســتەوخۆ لەگــەڵ مۆبایــل ئایفۆن و ئایپــاد پەیوەند 
دەدرێت. ئەو وێنانەی بەو كامێرایە دەگیردرێن سەرووی 

فول ئیچدین. زۆرتر وەك كامێراكانەی Gopro دەچێت. 
كامێراكــە ئاپێكی تایبەتیشــی لەگەڵدایە كە دەكرێت 
هەر لەوكاتەدا فیلمەكە دەگری مۆزیكشــی بۆ دابنێی 
یــان دیمەنــی ســتۆدیۆیی تێــدا زیــاد بكرێــت. هەندێك 
تایبەتمەنــدی دیكــەی كامێراكــە بریتیــە لە پشــتیوانی 
كــردن لــە میمۆری تایبەتــی خــۆی، تۆماركردنی تایم 
كۆمەڵایەتییــەكان.  تــۆڕە  بــۆ  لایــڤ  وێنــەی  لپــس، 
ئەگــەر بەكارهێنــەر بچێتــە نــاو ئاویــش دەتوانێــت فیلم 
و وێنــە هەڵبگرتێــەوە چونكــە هەتــا قوڵایــی دە مەتــر 

خۆڕادەگرێت.

كامێرایەك راستەوخۆ بە ئایفۆن پەیوەند دەدرێ

پرۆگرامێك بۆ پاسۆرد 
دانان لەسەر فلاش میمۆری

كاتژمێرێكی تایبەت بە وەرزش و چالاكی جەستەیی

ماڵپەڕێك وێنەی 
3D روخسار دەكاتە

ئەگەر دەتهەوێ وێنەی روخســاری 
خــۆت بەشــێوەی ســێ دەوری ببینــی، 
sitepal.com/ ماڵپــەڕی  لــە  ســەر 
بــدە.   photoface_sample_pop
لەم ســایتەدا بە ئاسانترین شێوە وێنەی 
دیجیتالی خۆت دەكاتە سێ رەهەندی. 
دروســت  خــۆت  وەك  ئاڤاتــاری  یــان 
دەكات، دوای ئــەوەی وێنەكــەت بوو بە 
سێ رەهەندی دەكرێ دەنگیشی لەسەر 

دابندرێ.
ماڵپەڕەكــە  كاركــردی  ئــەوەی  بــۆ 
وێنــە  لــەو  ســەرێك  دەكرێــت  ببینــی، 
نموونەیانە بدەی كە لە سایتەكەدا هەن، 
بــۆ ئــەوەی وێنەكــەت بكــەی بە ســێ 
 Upload your رەهەنــدی دوگمــەی
photo دابگــرە، ئەگــەر ئــەوەت كــرد 
پەنجەرەیەكــی نــوێ لەبەشــی دیزایندا 
 Lets دوگمــەی  لەســەر  دەكرێتــەوە، 
start كلیــك بكــە و دەكرێــت بەهــۆی 
كامێــرای لاپتۆپەكــەت یــان وێنەیەكی 
هەیــە  كۆمپیوتــەردا  كەلەســەر  خــۆت 
هەڵبژیــری و بیكــەی بــە وێنەی ســێ 

رەهەندی.

ســەرەتای  لــە  كــە   CES2019 ئەمســاڵی  پێشــانگای 
زســتانەوە بەڕێوەچــوو، كاتژمێــری هۆشــمەندەكان لەلایــەن 
زۆربــەی كۆمپانیاكانــی بەرهەمهێنــی تەكنەلۆژیای نوێوە 
دوو  پێشــانگایەدا  لــەو   mobvoi كۆمپانیــای  خرانــەڕوو. 
 TicWatch E2 كاتژمێــری خســتەڕوو كــە بــە جۆرەكانــی
ســوود   wear OS سیســتەمی  لــە  كاتژمێرەكــە  ناســراوە. 
وەردەگرێ. كاتژمێری ناوبراو ئۆتۆماتیكی توانای ناسینی 
جــۆری چالاكیەكانــی جەســتەیی هەیــە، بــۆ نموونە كاتێك 
بەكارهێنەر سواری پایسكل دەبێت و هەركات یەكەم پێدانی 

لێدا، كاتژمێرەكە دەچێتە سەر وەرزشی پایسكل لێخوڕین.
كاتژمێرەكە  كاتژمێرێكی هاوشێوەی هەیە، بەڵام تۆزێك 
جیاوازتــرە لــە مەوادیەكــی پتــەو دروســتكراون كــە لەكاتی 
هەلومەرجــی ســەختی وەك بەربوونــەوە، كەوتنــە نــاو ئــاو و 
كەش هەوای گەرم و ســارد تێكناچن، لە قوڵایی ئاویشــدا 
كێشــەیان بــۆ نایەتــە پێــش، كاتژمێــرەكان وەك كاتژمێرێكی 
نیزامــی ناســراون و لــە هەلومەرجــی شەڕیشــدا ســوودیان 
پێــو،  بــەرزی  وەك،  دیكــە  ئەركەكانــی  لێوەربگیردرێــت. 

ژیروسكوپ، لێدانی دڵیشی تێدایە.

ئەوانەی كاری نووســین دەكەن بۆ راگواســتن و هەڵگرتنی داتاكانیان لە فلاش 
میمۆری سوود وەردەگرن، نەك تەنیا ئەوانە بەڵكو وای لێهاتووە هەموو كەس فلاش 

میمۆرییەكی لە ژیاندا بۆ هەڵگرتنی وێنە و فیلم و داتاكانی پێویستە.
بەڵام كێشەیەك لە فلاش میمۆری دا هەیە ئەویش ئەوەیە بۆخۆی هیچ 
جێگایەكی نییە بۆ كۆد و پاسۆرد لەسەردانان، تەنیا بە پرۆگرام دەكرێت 
پاســۆرد لەســەر فلاش دابندرێت، یەكێك لە پرۆگرامە ســەركەوتووەكانی 

ئــەم بــوارە، پرۆگرامی USB Secureیــە. بەهۆی ئەو پرۆگرامەوە دەكرێت 
لەســەر فلاش میمۆری، میمۆری كارت، یا هاردی پۆرتێبڵ پاســۆرد دابنێی 

تا كەسانی دیكە نەتوانن بیكەنەوە و دزە بكەنە ناو داتاكانی ناویانەوە.
پرۆگرامەكە بەشێوەیەكی ئۆتۆماتیكی كار دەكات، كاتێك فلاش میمۆری 

لە كۆمپیوتەر دەخرێت بۆ ئەوەی بكرێتەوە داوای پاسۆرد دەكات، پێشووتر دەبێ 
هەر بەو پرۆگرامە پاسۆردت دانابێ.

بەشێك لە گرنگترین تایبەتمەندییەكانی پرۆگرامەكە:
- وردبینیەكی زۆری هەیە لەدانانی پاسۆرد

- ئەمنییەتیەكی تەواو هەیە لەكاتی ون بووندا.
- لەسەر كارت میمۆری و فلاش میمۆری و هارد پاسۆرد دادەنێ.

